
NOGIRON FARZANDLI TURLI YOSHDAGI ONALARNING
PSIXOLOGIK FAROVONLIGI BILAN DEPRESSIYA, XAVOTIR VA
STRESS O‘RTASIDAGI O‘ZARO BOG‘LIQLIK

Kasimova Xulkar Atabayevna
Ma’mun universiteti psixologiya kafedrasi dotsenti, PhD
x.a.kasimova@gmail.com
Annotatsiya. Maqolada nogiron farzandli turli yoshdagi onalarning
psixologik farovonligi bilan depressiya, xavotir va stress ko‘rsatkichlari o‘rtasidagi
korrelyatsion bog‘lanishlar tahlil gilingan. K. Riffning «Psixologik farovonlik
shkalasi» natijalari asosida o‘zini qabul qilish va hayotiy maqsadlar omillari
depressiya bilan, ijjobity munosabatlar va muhitni boshqgarish omillari esa xavotir va
stress bilan manfiy yo‘nalishda ahamiyatli bog‘langanligi aniqlandi. Natijalar stress

va koping nazariyalari, ijtimoiy qo‘llab-quvvatlash konsepsiyasi asosida talgin
qilingan.

Kalit so‘zlar: psixologik farovonlik, depressiya, xavotir, stress, nogiron
farzand, ona, korrelyatsion tahlil.

THE ASSOCIATION BETWEEN PSYCHOLOGICAL WELL-BEING AND
DEPRESSION, ANXIETY, AND STRESS IN MOTHERS OF DIFFERENT
AGE GROUPS RAISING CHILDREN WITH DISABILITIES

Annotation. The article examines correlations between the psychological
well-being of mothers raising children with disabilities and indicators of depression,
anxiety, and stress. Self-acceptance and purpose in life were found to negatively
correlate with depression, while positive relations and environmental mastery
negatively correlated with anxiety and stress.

Keywords: psychological well-being, depression, anxiety, stress, child with
disability, mother, correlation analysis.

B3AUMOCBA3b IICUXOJIOI'MYECKOI'O BJAT'OIIOJIYYHUSA U
MOKA3ATEJEN JENPECCUU, TPEBOKHOCTHU Y CTPECCA Y
MATEPEH PA3JIMYHBIX BO3PACTHBIX I'PYIIII,
BOCHUTBIBAIOIIUX JETEN C UHBAJIMJHOCTBIO

AHHOTaIII/IH. B cratbe AHAIIMBUPYIOTCA KOPPCILINUOHHBIC CBA3W MCKAY
IICUXOJIOTHYCCKUM 6HarononqueM MaTepeﬁ, BOCIIUTBIBAIOIITNX I[CTGIZ C
OTpaHNYCHHBIMH BO3MOKHOCTAMU, U ITIOKA3ATCILIMU ACIIPCCCUN, TPCBOTHU U CTpECCA.
yCTaHOBHeHO, 4YTO IPHUHATHUC ce0s1 1 Hau4YHe >KU3HCHHBIX ueneﬁ OTpUIATCIbHO

KOPPENUPYIOT C AeTpeccreil, a MO3UTUBHBIC OTHOIICHUS U YIIPABICHUE CPEION - C
TPEBOI'OM U CTPECCOM.

KuroueBble c¢ji0Ba: Mcuxosioruyeckoe 0Jaronoiayyue, JIernpeccus, TPeBora,
cTpecc, peOEHOK ¢ MHBATUAHOCTBIO, MaTh, KOPPEISLIMOHHBIA aHATH3.

KIRISH

Nogiron farzand tarbiyasi onadan doimiy mas’uliyat, sabr va ruhiy kuch talab
qiladi, bu esa depressiv kayfiyat, xavotir va stress kabi salbiy emotsional
holatlarning kuchayishiga zamin yaratishi mumkin. Xalqaro tadqiqotlarda parvarish
yuklamasi bilan stress darajasi o‘rtasida ijobiy bog‘liglik aniqlangan, bu esa
mavzuning amaliy dolzarbligini yana bir bor tasdiglaydi. Shu bilan birga, ona o‘zini
qabul qilishi, ijobiy munosabatlarni saqlashi va muhitni boshgara olishi kabi
psixologik farovonlik tarkibiy qismlari uning ruhiy bosimlarga nisbatan
bardoshliligini kuchaytiruvchi himoya resurslari sifatida namoyon bo‘ladi. Ushbu
bog‘lanishlarning ilmiy jihatdan aniqlanishi nogiron farzandli onalarga psixologik
yordam ko‘rsatishning maqsadli yo‘nalishlarini belgilashga xizmat qiladi. Mazkur
maqolaning maqgsadi K. Riffning «Psixologik farovonlik shkalasi» hamda
«Depressiya, xavotir va stress shkalasi» natijalari o‘rtasidagi korrelyatsion
bog‘lanishlarni aniqlash va bu bog‘lanishlarni zamonaviy stress, koping va ijtimoiy
qo‘llab-quvvatlash nazariyalari asosida ilmiy talqin gilishdan iborat.

MAVZUNING O‘RGANILGANLIGI VA METODOLOGIYASI

Depressiya, xavotir va stress hodisalarining psixologik farovonlik bilan
bog‘ligligini o‘lchashda S.X. Lovibond va P.F. Lovibond tomonidan ishlab
chiqilgan «Depressiya, xavotir va stress shkalasi» (DASS) jahon amaliyotida keng
qo‘llaniladigan ishonchli vosita hisoblanadi. Mazkur metodika uchta salbiy
emotsional holatni bir-biridan aniq farqlab o‘lchash imkonini beradi [1]. K. Riff o‘z
tadqiqotlarida psixologik farovonlikning yuqori darajasi shaxsni salbiy emotsional
holatlardan butunlay himoya qilmasa-da, ularga nisbatan bardoshlilikni sezilarli
darajada oshirishini ko‘rsatgan [2].

R.S. Lazarus va S. Folkmanning stress va kurashish (koping) transaksion
nazariyasiga ko‘ra, stress darajasi shaxsning vaziyatni ganday baholashi (kognitiv
baholash) hamda unga garshi qanday resurslarni safarbar eta olishi bilan belgilanadi.
Stress obyektiv vaziyatning o‘zidan emas, balki shaxs va muhit o‘rtasidagi nisbatdan
kelib chigadi [3]. Nogiron farzand tarbiyalayotgan ona uchun bunday ichki resurslar
qatoriga o‘zini gabul qilish, ijobiy shaxslararo munosabatlar va hayotiy muhitni
boshqarish salohiyati kiradi. Rossiyalik psixolog M.S. Golubeva og‘ir sensor
nugsonlari (ko‘rish yoki eshitish) bo‘lgan farzandlarni tarbiyalayotgan ota-
onalarning kurashish xulg-atvorini maxsus tadqiq etib, muammoga yo‘naltirilgan
faol strategiyalarni qo‘llovchi ota-onalarda stress darajasi va emotsional charchash

sezilarli darajada pastroq ekanligini, aksincha, qochish va inkor etishga asoslangan
strategiyalarni qo‘llovchilarda esa depressiv kechinmalar yuqoriroq ekanligini
aniqlagan [4]. Bu holat psixologik farovonlik va salbiy emotsional holatlar
o‘rtasidagi bog‘lanishni koping strategiyalari orqali tushuntirishga imkon beradi.

Buyuk Britaniyadagi York universitetida S.K. Meysfild tomonidan 2019-
yilda o‘tkazilgan yirik miqyosli tadqiqotda nogiron farzandlarni tarbiyalayotgan
onalarning jismoniy va ruhiy salomatligi sog‘lom farzandli onalarnikiga nisbatan
tizimli ravishda yomonroq ekanligi, bunda ko‘pgina holatlarda depressiya va xavotir
alomatlari onalar tomonidan sezilmagan yoki tibbiy yordamga murojaat qilinmagan
holda «yashirin» tarzda kechishi aniglangan [5]. Muallif ta’kidlashicha, bunga
onalarning parvarish bilan bog‘liq band vaqti hamda tibbiy xizmatlardan
foydalanishdagi to‘siqlar sabab bo‘ladi. Bu esa depressiya va xavotirni erta aniglash
hamda oldini olishning amaliy ahamiyatini yana bir bor ko‘rsatadi.

M. Seligman farovonlikni fagat kasallik yoki simptomlarning yo*qligi sifatida
emas, balki 1jobiy funksiyalash holati sifatida talqin qilib, ruhiy salomatlikka «ikki
qutbli» (positive va negative continuum) yondashuvni asoslab bergan. Bu nuqtayi
nazar depressiya va farovonlikning bir-biriga to‘g‘ridan to‘g‘ri garama-qarshi emas,
balki qisman mustaqil o‘lchamlar ekanligini tushunishga yordam beradi [6]. S. Koen
va T. Uillsning 1jtimoiy qo‘llab-quvvatlash bo‘yicha klassik tadqiqotida ijtimoiy
tayanch stress ta’sirini «buferlash» orqali kamaytirishi ilmiy jihatdan isbotlangan
[7], bu esa mazkur tadqiqotdagi ijobiy munosabatlar bilan xavotir o‘rtasidagi manfiy
bog‘lanishni oldindan bashorat gilish imkonini beradi.

E. Diener va M. Seligmanning «Beyond Money» tadqiqotida esa moddiy
farovonlikning o0‘zi ruhiy farovonlikni kafolatlamasligi, balki ijtimoiy munosabatlar
va hayotiy mazmun kabi psixologik omillar muhimroq rol o‘ynashi asoslangan [9].
Bu xulosa nogiron farzand tarbiyasi bilan bog‘liq stressni fagat moddiy yordam
orqali emas, balki psixologik resurslarni mustahkamlash orqali kamaytirish
zarurligini ko‘rsatadi.

Shuni alohida ta’kidlash lozimki, ko‘pchilik xorijiy tadqiqotlar [1, 3, 6, 7]
asosan umumiy populyatsiya yoki klinik namunalar asosida ishlab chiqgilgan bo‘lsa-
da, M.S. Golubeva [4] va S.K. Meysfild [5] tadgiqotlari bevosita nogiron farzandli
ota-onalar namunasida o‘tkazilgani bilan qimmatlidir. Biroq bu tadqiqotlar ham
depressiya, xavotir va stressni psixologik farovonlikning barcha olti tarkibiy qismi
bilan bir vaqtda korrelyatsion tahlil qilmagan. Mahalliy psixologiya fanida esa
bunday tekshiruvlar hali yetarlicha son jihatidan cheklangan. Bu esa Z. Ibodullaev
[8] ta’kidlagan amaliy-psixologik yordam tizimini takomillashtirish zaruratini
yanada dolzarblashtiradi. Mazkur bo‘shligni to‘ldirish magsadida quyida keltirilgan

tadqiqot tashkil etildi.

Tadqiqotda n = 80 nafar nogiron farzandli ona ishtirok etdi. Tadqiqot
ishtirokchilarining psixologik farovonligini baholashda K. Riffning «Psixologik
farovonlik shkalasi» [2], depressiya, xavotir va stress darajasini aniglashda esa S.X.
Lovibond va P.F. Lovibond tomonidan ishlab chiqilgan «Depressiya, xavotir va
stress shkalasi (DASS)» [1] qo‘llanildi. Olingan empirik ma’lumotlar statistik
jihatdan qayta ishlanib, psixologik farovonlik omillari hamda depressiya, xavotir va
stress ko‘rsatkichlari o‘rtasidagi o‘zaro bog‘liglik Pirson korrelyatsiya koeffitsienti
yordamida baholandi. Korrelyatsion tahlil natijalari asosida psixologik
farovonlikning tarkibiy omillari bilan salbiy emotsional holatlar o‘rtasidagi
bog‘lanishlarning yo‘nalishi va statistik ahamiyatlilik darajasi aniqlandi.

TAHLIL VA NATIJALAR

1-jadval
K. Riffning «Psixologik farovonlik shkalasi» hamda «Depressiya, xavotir va
stress shkalasi» o‘rtasidagi korrelyatsion bog‘lanishlar tahlili (n = 80)

Omillar Depressiya Xavotir Stress
O‘zini qabul qilish -0,48%** -0,12 -0,19
[jobiy munosabatlar -0,16 -0,33* -0,11
Avtonomiya -0,19 -0,16 -0,14

Muhitni boshgarish -0,15 -0,41** -0,44**
Hayotiy magsadlar -0,43%* -0,18 -0,15
Shaxsiy o‘sish -0,12 -0,14 -0,10

“O‘zini qabul qilish” bilan “depressiya” o‘rtasida ahamiyatli manfiy
bog‘lanish aniqlangan (r=-0,48; p <0,01): ona o0z shaxsini ganchalik past baholasa,
depressiv kechinmalar shunchalik kuchayadi. Bu holat M. Seligmanning ijobiy
funksiyalash konsepsiyasi [5] nuqtayi nazaridan, o‘zini gabul gilishning zaiflashuvi
shaxsning o°‘z resurslariga ishonchini yo‘qotishi va bu orqali depressiv holatga

moyillikni oshirishi bilan izohlanadi. Xuddi shunday, “hayotiy maqsadlar” bilan
“depressiya” o‘rtasida ham ahamiyatli manfiy bog‘lanish qayd etilgan (r = -0,43; p
< 0,01): kelajakka aniq yo‘nalishga ega bo‘lgan onalarda depressiv fon nisbatan
pastroqg namoyon bo‘ladi. Bu R.S. Lazarus va S. Folkman nazariyasidagi [3]
“muammoga yo‘naltirilgan koping” strategiyasining depressiyaga nisbatan himoya
vazifasini bajarishi bilan mos keladi.

“Ijobiy munosabatlar” bilan “xavotir” o‘rtasida manfiy bog‘lanish mavjud (r
= -0,33; p < 0,05): yaqin insonlar bilan iliq alogalar onaning ruhiy yuklamasini
bo‘lishishga, farzand kelajagi haqidagi bezovtalikni yumshatishga xizmat qiladi. Bu
natija S. Koen va T. Uillsning ijtimoiy qo‘llab-quvvatlash “buferlik gipotezasi” [7]
bilan to‘g‘ridan to‘g‘ri tasdiglanadi: ijtimoiy tayanch mavjud bo‘lgan sharoitda
stressor (farzandning nogironligi)ning xavotirga ta’siri kuchsizlanadi. ‘“Mubhitni
boshqarish” omili esa ikkala salbiy holat bilan ham ahamiyatli manfiy bog‘langan:
xavotir bilan (r = -0,41; p < 0,01) va stress bilan (r = -0,44; p < 0,01). Kundalik
hayotiy sharoitlarni tartibga sola oladigan onalarda davolanish, reabilitatsiya va
oilaviy vazifalarni muvofiqlashtirish jarayoni boshqgariladigan tizim sifatida idrok
etiladi. Bu esa R.S. Lazarus va S. Folkmanning [3] “kognitiv gayta baholash”
mexanizmiga hamda M.S. Golubevaning [4] muammoga yo‘naltirilgan faol koping
strategiyalari stress darajasini pasaytirishi haqidagi topilmasiga mos keladi. Natijada
vaziyat tahdid emas, balki boshqarilishi mumkin bo‘lgan vazifa sifatida gabul
qilinadi.

“Avtonomiya” va “shaxsiy o‘sish” omillari bo‘yicha depressiya, xavotir va
stress bilan statistik ahamiyatli bog‘lanish aniqlanmadi (p > 0,05). Bu natijani M.
Seligmanning [6] farovonlik va salbiy holatlar qisman mustaqil kontinuumlar
ekanligi haqidagi qarashi asosida talqin qilish mumkin. Avtonomiya va shaxsiy
o‘sish salbiy emotsional holatlarga bevosita emas, balki bilvosita, masalan, o‘zini
gabul qilish va muhitni boshqarish orqali ta’sir ko‘rsatishi mumkin. Shu bilan birga,
S.K. Meysfildning [5] onalar ruhiy holatining ko‘p hollarda “yashirin” kechishi
haqidagi topilmasini inobatga olsak, avtonomiya va shaxsiy o‘sishning yuqori
darajasi ayrim onalarda haqiqiy ruhiy zo‘rigishni tashqi ko‘rinishda niqoblashi
ehtimolini ham hisobga olish lozim.

Olingan natijalar psixologik farovonlikning ayrim tarkibiy qismlari - o‘zini
qabul qilish, 1jobity munosabatlar, muhitni boshqarish va hayotiy maqsadlar -
nogiron farzandli onalarda depressiya, xavotir va stressga qarshi himoya resursi
vazifasini bajarishini ko‘rsatadi. E. Diener va M. Seligmanning [9] iqtisodiy
farovonlik yetarli emasligi haqidagi xulosasiga tayangan holda aytish mumkinki,
nogiron farzandli oilalarga ko‘rsatiladigan yordam fagat moddiy yoki tibbiy
xarakterda bo‘lmasligi, balki onaning psixologik resurslarini, xususan, o‘zini qabul

qilish va hayotiy maqsadlarni mustahkamlashga ham qaratilishi lozim. Bu, o‘z
navbatida, psixologik yordam dasturlarini ishlab chiqishda faqat salbiy holatlarni
bartaraf etishga emas, balki ijobiy psixologik resurslarni mustahkamlashga ham
yo‘naltirilgan yondashuvning samaraliroq ekanligini asoslaydi. Bu xulosa mahalliy
sharoitda Z. Ibodullaevning [8] amaliy-psixologik yordam mexanizmlariga oid
qarashlari, shuningdek, S.K. Meysfildning [5] onalar salomatligini erta monitoring
qilish zarurligi haqidagi tavsiyasi bilan ham uyg‘unlashadi.

Shuningdek, S.X. Lovibond va P.F. Lovibondning DASS metodikasi [1]
hamda K. Riff shkalasi [2] natijalarining birgalikdagi tahlili shuni ko‘rsatadiki,
nogiron farzandli onalarda depressiya, xavotir va stress alohida-alohida emas, balki
o‘zaro bog‘liq holda kechadi. Bunda muhitni boshqarish omili ikkala salbiy holat -
xavotir va stress bilan bir vaqtda bog‘langan yagona “tayanch nuqta” vazifasini
bajaradi. Bu holat amaliy psixologik yordamda cheklangan resurslar sharoitida qaysi
omilga birinchi navbatda e’tibor qaratish samaraliroq ekanligini aniqlashtirishga
yordam beradi.

XULOSA

Tadqiqot natijalariga asoslanib, nogiron farzandli onalarda depressiv
holatlarning oldini olish uchun o°zini qabul qilish va hayotiy magsadlarni
mustahkamlashga qaratilgan psixologik mashg‘ulotlar, xavotir va stressni
kamaytirish uchun esa S. Koen va T. Uillsning buferlik gipotezasiga [7] muvofiq
jjobiy shaxslararo munosabatlarni rivojlantirish, R.S. Lazarus va S. Folkman
modeliga [3] hamda M.S. Golubevaning nazariyalariga [4] asoslangan muammoga
yo‘naltirilgan koping ko‘nikmalarini (vaqtni rejalashtirish, yordam manbalaridan
foydalanish) shakllantirishga qaratilgan amaliy trening dasturlarini tashkil etish
tavsiya etiladi. S.K. Meysfildning [5] tavsiyasiga muvofiq, bunday dasturlarga
onalarning o‘z ruhiy va jismoniy holatini muntazam monitoring qilishni o‘rgatuvchi
gismni ham kiritish magsadga muvofiqdir.

Materiallar ko‘chirib bosilganda “Fanlararo ilmiy tadqiqotlar” jurnali manba
sifatida ko‘rsatilishi shart.

Heokok

Tahririyatga yuborilgan materiallar qaytarilmaydi.
Ilmiy magqolalar tahririyat tomonidan ko‘rib chiqiladi. Tahririyat a’zolarining
jurnal ruknlariga mos kelmagan, ko‘rsatilgan talablarga mos bo‘lmagan
magqolalarni nashr gilmaslik huquqi bor.

Hkokok

“Fanlararo ilmiy tadqiqotlar” jurnali 05.05.2026-yildan O‘zbekiston
Respublikasi Ragamli texnologiyalar vazirligi huzuridagi Axborotlashtirish va
telekommunikatsiyalar sohasida nazorat inspeksiyasi tomonidan 2026-yil 5-may
sanasida davlat ro‘yxatidan o‘tkazilib, 1564147-sonli rasmiy litsenziya asosida
faoliyat yuritadi.

kkock

Yuborilgan maqolalarning barchasi “Antiplagiat” tizimida tekshiriladi.
Jurnalda nashr etilgan materiallar va ma’lumotlarning to‘g‘riligiga mualliflar
mas’ul.

“Fanlararo ilmiy tadqiqotlar” ilmiy-amaliy metodologik jurnali barcha ta’lim
muassasalari va ilmiy izlanuvchilarni hamkorlikka chorlaydi.

